
91. Guta Lag. Kap. 14–16.





til iemlanga, biera ok siþan a þing firi alla lyþi; taki þar, en
hann will, ella raþin allir lyþir firi fe, en þair sein osakir. § 1.
Wela tweir um eþa flairin ok drepa ann mann, þa hafin þair
allir aina bandu, þar til et ann takr wiþr bana[-sak].[1]§ 2.
All þaun, sum lutu aigu liauta ok wilia hemna firi ungan
oformaga, þa ir þet hemnat, sum neqwar af þaim hemnar firi hann,
hwart sum heldr ir kwindis maþr eþa kerldis; þaun hemd standr
so sum hann sielfr hemni.  Þaun warþa ok wereldi upp-taka, en
erfingi ir ungr, sen at i mali ir kumit, et hinn ma biauþa[2]
ok yr sakum loysas, sum i hafr warit. § 3. Þa en Gutniskr
maþr drepr Ogutniskan mann ok orkar[3] wereldi biauþa, þa
þarf hann hwatki wegsl[4] eþa bandur. § 4. Þa en Ogutniskr
maþr drepr Gutniskan mann, þa haldr ai hanum banda, utan þi
at ains, et hann wereldi winni buþit. § 5. Þa en oformagi werþr
manni at bana, þa ir byt at tolf markum silfs. § 6. Þa en
kuna hafandi werþr wegin miþ barni, ok orka[5] menn aiþum
uppi-halda, en barn wari henni qwikt i qwiþi, þa witi þet hennar
husbondi, en hann ir til; ier hann ai til, þa witi þann, sum
henni ier ner-kumnastr, miþ þrim bolfastum mannum Gutniskum
at samu sokn, ok þar til so margum, et tolf sein, allir henni
iem-burnir.  Þa bytir barnit at tolf markum silfs oburit, en hana
at fullu wereldi.


15 Kap. Af wereldi manna.

Nu iru enn framm wereldi manna: Gutnisks manns wereldi
bytis at þrim markum gulls, en hann ir at dauþum drepin.
Aldra annara manna wereldi bytis at tiu markum silfs, utan
þrels wereldi at halffemti mark penninga. § 1. Takr Gutniskr
maþr Ogutniska kunu, þa bytis han at fullu wereldi sinu, en
barn fylgin feþrni sinu at wereldi.  Takr O-gutniskr maþr
Gutniska kunu, þa wari hwart þaira at wereldi sinu, en barn fylgin
feþrni at wereldi.


16 Kap. Af banda-wereldi.

Gutnisks manns banda-wereldi iru tolf markr silfs, en
Ogutnisks manns at fem markum silfs ok þrels at siex oyrum penninga.
§ 1. Allir iru iemnir at botum, þar til et lima-lyti kann i kuma,
þa en lima-lyti kumbr i, þa ier[6] Ogutnisks manns hand eþa fotr
byt at tiu markum penninga, ok so all annur misleti, sum at
wereldum bytas. § 2. Drepr þrel manns mann Gutniskan, þa


	↑ A. bana, Schlyt. föreslår: bana-sak.

	↑ B. fe framm-biauþa.

	↑ B. bellir.

	↑ Troligen för wegslar.

	↑ B. bella.

	↑ Kanske rättare: ieru.

